КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                     В. Тукмаков

Сыктывкар 

2015 вося йирым тӧлысь 7 лун

444 №

Коми Республикаса Веськӧдлан котырлӧн

2015 во йирым тӧлысь 7 лунся 444 №-а шуӧм дорӧ 

СОДТӦД

«Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмӧ пыртӧм
ВЕЖСЬӦМЪЯС
«Коми Республикаса Веськӧдлан котырлысь уджаланарт вынсьӧдӧм йылысь» Коми Республикаса Веськӧдлан котырлӧн 2014 во ӧшым тӧлысь 18 лунся 527 №-а шуӧмын: 
Коми Республикаса Веськӧдлан котырлӧн уджаланартын, мый вынсьӧдӧма шуӧмӧн (1 №-а содтӧд), (водзӧ — Уджаланарт): 

1) 2 пунктын «Коми Республикаса олӧмӧ пӧртысь власьт» кывъяс бӧрын содтыны «тэчасын» кыв; 

2) 3 пунктын «олӧмӧ пӧртысь власьт органъяслы» кывъяс вежны «олӧмӧ пӧртысь власьт тэчасын органъяслы» кывъясӧн; 

3) 11 пунктын «(сӧвет, уджалан группа, штаб да мукӧд)» кывъяс бӧрын содтыны «, Веськӧдлан котырса Веськӧдлысьӧн нуӧдӧм сӧвещаниеясӧ» кывъяс; 

4) 13 пунктса медводдза абзац гижны тадзи: 
 «13.  Коми Республикаса олӧмӧ пӧртысь власьт тэчасын органъясса юрнуӧдысьяс, Коми Республикаса олӧмӧ пӧртысь власьт тэчасын Коми Республикаса Юралысьлӧн кипод улын уджалысь органъясса юрнуӧдысьяс кындзи, локтан планируйтан кадколаст заводитчытӧдз 45 лунысь оз сёрджык сетӧны Веськӧдлан котырса Веськӧдлысьӧс вежысьлы (уджмогъяс юклӧм серти) Веськӧдлан котырлӧн чукӧртчылӧмъяс вылын видлалӧм вылӧ юалӧмъяс серти вӧзйӧмъяс, кытчӧ пырӧны:»;

5) содтыны татшӧм сюрӧса 131 пункт:
 «131. Веськӧдлан котырса Веськӧдлысьӧс вежысьяс (уджмогъяс юклӧм серти), Коми Республикаса олӧмӧ пӧртысь власьт тэчасын органъясса юрнуӧдысьяс (олӧмӧ пӧртысь власьт тэчасын Коми Республикаса Юралысьлӧн кипод улын уджалысь органъяс серти) локтан планируйтан кадколаст заводитчытӧдз 1 тӧлысь оз сёрджык сетӧны Администрацияӧ Веськӧдлан котырлӧн чукӧртчылӧмъяс вылын юалӧмъяс серти  вӧзйӧмъяс, кутшӧмъяс нуӧны тайӧ Уджаланартлӧн 13 пунктса 1-5 пунктувъясын индӧм юӧр.»;

6) 14 пункт гижны тадзи:
«14. Тайӧ Уджаланартлӧн 13, 131 пунктын индӧм вӧзйӧмъяс подув вылын локтан планируйтан кадколаст водзын мунысь медводдза тӧлысь джын чӧжӧн Администрация лӧсьӧдӧ локтан кадколаст вылӧ Веськӧдлан котырлӧн чукӧртчылӧмъяслысь план баласӧ.
Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь (водзӧ – Администрацияса Юрнуӧдысь) локтан планируйтан кадколаст заводитчытӧдз 10 календарнӧй лунысь оз сёрджык сетӧ Веськӧдлан котырса Веськӧдлысьлы видлалӧм вылӧ локтан кадколаст кежлӧ Веськӧдлан котырлӧн чукӧртчылӧмъяслысь лӧсьӧдӧм план бала.
Веськӧдлан котырлӧн чукӧртчылӧмъяс планыс вынсьӧдсьӧ локтан планируйтан кадколаст заводитчытӧдз Веськӧдлан котырлӧн тшӧктӧмӧн. 
 Веськӧдлан котырса Веськӧдлысьӧс вежысь (уджмогъяс юклӧм серти), Администрацияса Юрнуӧдысь (олӧмӧ пӧртысь власьт тэчасын Коми Республикаса Юралысьлӧн кипод улын уджалысь органъяс серти) сетӧны юалӧмлӧн сюрӧс да сійӧс видлалан кадколаст юкӧнын локтан кадколаст вылӧ Веськӧдлан котырлысь чукӧртчылӧмъяслӧн вынсьӧдӧм план вежӧм йылысь подулалӧм вӧзйӧмсӧ Веськӧдлан котырса Веськӧдлысьлы. Веськӧдлан котырлӧн чукӧртчылӧмъяслысь план вежӧм йылысь помшуӧмыс вынсьӧдсьӧ Веськӧдлан котырса Веськӧдлысьлӧн тшӧктӧмӧн.»;

7) содтыны татшӧм сюрӧса 151 да 152 пунктъяс:

«151. Сӧвещаниеяссӧ Веськӧдлан котырса Веськӧдлысь нуӧдӧ быдтӧлысся уджалан план серти. 

Тайӧ сӧвещаниеяслысь сёрнигижӧдсӧ оформитӧ Веськӧдлан котырса Веськӧдлысьлӧн секретариат. 

152. Веськӧдлан котырса Веськӧдлысьлысь сӧвещаниеяс дасьтігӧн Веськӧдлан котырса Веськӧдлысьлӧн секретариат корӧ Администрацияса тэчас юкӧдувлысь, коді кывкутӧ Веськӧдлан котырлӧн тшӧктӧмъяс бӧрся видзӧдан удж збыльмӧдӧмысь, (водзӧ — Видзӧдан уджӧн веськӧдланін) Веськӧдлан котырса Веськӧдлысь дорын сӧвещание вылын видлавны планируйтан юалӧмъяс серти Веськӧдлан котырса Веськӧдлысьлӧн водзынджык сетӧм тшӧктӧмъяс эмлун (абутӧмлун) йылысь, а сідзжӧ найӧс збыльмӧдан мунанног йылысь (збыльмӧдан кадколаст, збыльмӧдан тшупӧд, збыльмӧдӧм серти кывкутысь йӧз) юӧр.  

Видзӧдан уджӧн веськӧдланін сетӧ Веськӧдлан котырса Веськӧдлысьлӧн секретариатӧ юӧр, кутшӧм индӧма тайӧ пунктлӧн медводдза абзацын, сы лыдын водзынджык сетӧм тшӧктӧмъяс контрольысь лэдзӧм йылысь вӧзйӧмъяс нуысь юӧр, индӧм кадӧ, кутшӧмӧс урчитӧма Веськӧдлан котырса Веськӧдлысьлӧн секретариатӧн, а индӧм кадыс кӧ абу урчитӧма — запрос воан лунсянь 5 уджалан лун чӧжӧн. 

Веськӧдлан котырса Веськӧдлысьлӧн секретариат сӧвещание нуӧдан лунсянь 5 уджалан чӧжӧн сетӧ Видзӧдан уджӧн веськӧдланінӧ сылӧн кывкӧртӧдъяс йылысь юӧр.»;

8) 18 пункт гижны тадзи:

«18. Материалъясӧ, кутшӧмъясӧс колӧ пыртны тайӧ Уджаланартлӧн 17 пункт серти, пырӧны: 
1) Веськӧдлан котырлӧн помшуӧм бала, мукӧд документ, кутшӧмъясӧс дасьтӧма Коми Республикаса инӧда акт балаяс дасьтан да ёКоми Республикаса Веськӧдлан котырӧ пыртан пӧрадок серти тайӧ Уджаланарт дорӧ 1 содтӧдын индӧм серти; 
2) Коми Республикаса олӧмӧ пӧртысь власьт тэчасын органса юрнуӧдысьлӧн тыръюӧр сы дорӧ лӧсялана материалъясӧн (слайдъяс, юӧртан материалъяс, статистика мыччӧдъяс да с.в.), кутшӧмӧс быть колӧ кырымавны Коми Республикаса олӧмӧ пӧртысь власьт тэчасын органса юрнуӧдлысьлы да кӧні эмӧсь татшӧм юкӧдъяс: 

Веськӧдлан котырлӧн чукӧртчылӧм вылӧ юалӧм петкӧдӧмлӧн мог;

видлалан юалӧмлӧн ӧнія серпас, юалӧмлӧн тема чукӧр сӧвмӧдӧм серти шедӧдӧм бӧртасъяс; 

мытшӧдъяс, кутшӧмъяс эмӧсь, донъялӧм, артмӧм лоӧмторлӧн помкаяс; 

ӧнія механизмъяс да инструментъяс опишитӧм, мыйяс отсӧгӧн позьӧ решитны ӧнія мытшӧда юалӧмъяссӧ, мытшӧдъяс решитан выль механизмъяс да инструментъяс серти вӧзйӧмъяс; 
веськӧдлан помшуӧмъяслӧн балаяс;
вӧзъяна веськӧдлан помшуӧмъяс примитӧмлӧн бӧртас водзӧ вылӧ артыштӧм; 
3) содтӧд тыръюӧр вӧчысьяслӧн темаяс (тезисъяс), кутшӧмъясӧс быть колӧ ладмӧдны шӧр тыръюӧркӧд, кутшӧмъяс содтӧны да восьтӧны торъя юӧр (мукӧд мытшӧд) шӧр вӧчысьлысь, кутӧны висьталӧм юалӧмъяс серти вӧзйӧмъяс (решитан туйяс); 
4) Веськӧдлан котырлӧн чукӧртчылӧм вылын сёрнитысь йӧзлӧн списокъяс, а сідзжӧ йӧзлӧн, кодъясӧс кӧсйӧны корны Веськӧдлан котырлӧн чукӧртчылӧм вылӧ.»;

9) содтыны татшӧм сюрӧса 181 да 182 пунктъяс:

«181. Материалъяс, кутшӧмъясӧс индӧмаӧсь тайӧ Уджаланартлӧн 18 пунктса 2-4 пунктувъясын, сӧгласуйтӧны Коми Республикаса олӧмӧ пӧртысь власьт тэчасын органъясса юрнуӧдысьяс, кодъяс кывкутӧны видлалан юалӧмъяс дасьтӧмысь:  

1) Администрация Юрнуӧдыськӧд — олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти; 

2) Веськӧдлан котырса Веськӧдлысьӧс вежыськӧд (уджмогъяс юклӧм серти) — Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти. 
        Став материалсӧ, кутшӧмӧс лыддьӧдлӧма тайӧ Уджаланартлӧн 18 пунктын, колӧ сетны Администрацияӧ бумага вылын да электроннӧя. Индӧм материалъясын колӧ кутны Коми Республикаса олӧмӧ пӧртысь власьт орган бердын ӧтйӧза сӧветӧн, коді кывкутӧ Веськӧдлан котырлӧн чукӧртчылӧм вылын видлалан юалӧм дасьтӧмысь, юалӧмсӧ водзвыв видлалӧм йылысь юӧр. 
Коми Республикаын муниципальнӧй районъяслӧн да кар кытшъяслӧн администрацияяса (муниципальнӧй юкӧнъяслӧн олӧмӧ пӧртан-тшӧктан органъясса) юрнуӧдысьясӧс (юралысьясӧс) могмӧдны презентационнӧй материалъяслӧн (слайдъяслӧн) бумага вылын копияясӧн, кутшӧмъясӧс лӧсьӧдӧмаӧсь Веськӧдлан котырлӧн чукӧртчылӧм вылын петкӧдлӧм вылӧ, Веськӧдлан котырлӧн чукӧртчылан лунӧ Коми Республикаса олӧмӧ пӧртысь власьт тэчасын органъясса юрнуӧдысьяс, кодъяс кывкутӧны Веськӧдлан котырлӧн чукӧртчылӧм вылын видлалан юалӧмъяс дасьтӧмысь.   

182. Коми Республикаса олӧмӧ пӧртысь власьт тэчасын органъясса юрнуӧдысьяс, кодъяс кывкутӧны Веськӧдлан котырлӧн чукӧртчылӧм вылӧ видлалан юалӧмъяс дасьтӧмысь, торйӧн кывкутӧны: 

1) материалъяс, кутшӧмъясӧс индӧмаӧсь тайӧ Уджаланартлӧн 18 пунктын, дасьтан ногтуйысь (сы лыдын Веськӧдлан котырлӧн чукӧртчылӧм вылын петкӧдлан слайдъяс сюрӧсысь); 

2) Администарцияӧ найӧс ас кадӧ сетӧмысь.

Веськӧдлан котыр кӧ оз примит тыръюӧрсӧ, кутшӧмӧс индӧма тайӧ Уджаланартлӧн 18 пунктса 2 пунктулын, сійӧс абу бура дасьтӧм вӧсна, а сідзжӧ сійӧс абу бура да (либӧ) урчитӧм кадъяс торкалӧмӧн лӧсьӧдӧм вӧсна, Коми Республикаса олӧмӧ пӧртысь власьт тэчасын органъясса юрнуӧдысьяс  дисциплинарнӧя кывкутӧны Коми Республикаса Юралысь помшуӧм серти.»;

10) 22 пунктса мӧд абзацын «Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь (водзӧ — Администрацияса Юрнуӧдысь)» кывъяс колӧ вежны «Администрацияса Юрнуӧдысь» кывъясӧн; 
11) 23 пунктӧ содтыны татшӧм сюрӧса коймӧд абзац: 

«Веськӧдлан котырлӧн чукӧртчылӧм вылӧ медуна морт лыдыс урчитсьӧ Веськӧдлан котырлӧн чукӧртчылан жырйын пукалан места лыд серти.»;

12) 24 пункт гижны тадзи:

«24. Веськӧдлан котырлӧн чукӧртчылӧмъясын участвуйтысь йӧзсӧ пасйӧ Администрация. Йӧзӧс пасйыны заводитӧны Веськӧдлан котырлӧн чукӧртчылӧм заводитчытӧдз ӧти час водзсянь да помалӧны заводитчытӧдз дас минутӧн водз. 

Веськӧдлан котырлӧн чукӧртчылӧм вылӧ сёрмысьясӧс чукӧртчылан жырйӧ оз лэдзны. 

Веськӧдлан котырӧ пырысьяс, корӧм йӧз, йӧзӧс юӧртан средствояс петкӧдлысьяс, мукӧд йӧз, кутшӧмъяс индӧмаӧсь тайӧ Уджаланартлӧн 23 да 25 пунктъясын, пуксьӧны чукӧртчылан жырйын налы лӧсьӧдӧм торъя местаясӧ Веськӧдлан котырлӧн чукӧртчылӧм заводитчытӧдз вит минутысь оз сёрджык.»;

13) 26 пунктӧ содтыны татшӧм сюрӧса мӧд-витӧд абзацъяс:
«Веськӧдлан котырлӧн чукӧртчылӧм вылын оз позь: 
1) воча шуны, гора сёрнитны, манитны Веськӧдлан котырӧ пырысьясӧс да Веськӧдлан котырлӧн чукӧртчылӧмӧ пырӧдчысь йӧзӧс; 

2) вӧдитчыны мобильнӧй телефоннӧй связьӧн да радиосвязьӧн, мукӧд электроннӧй новлӧдлан установкаӧн, кутшӧмъяс тӧдчӧны чукӧртчылӧмлӧн удж вылӧ, Веськӧдлан котырлӧн чукӧртчылӧм дырйи тыръюӧрӧн петкӧдчысь йӧзӧн индӧм новлӧдлан электроннӧй установкаясӧн вӧдитчӧм кындзи; 

3) вайны да вӧдитчыны Веськӧдлан котырлӧн чукӧртчылан жырйын видео- да фотоаппаратураӧн, сёрни гижан устройствоясӧн, тайӧ Уджаланартлӧн 37 пунктӧн урчитӧм случай кындзи.»;

14) 37 пункт гижны тадзи:

«37. Веськӧдлан котырлӧн восьса чукӧртчылӧмъяс дырйи Администрацияын Юӧрӧн веськӧдланінса пресс-служба:

1) котыртӧ йӧзлы юӧртан средствояс петкӧдлысьяслысь удж; 

2) снимайтӧ фото да видео.

Уджсикас серти удж нуӧдігӧн йӧзлы юӧртан средствояс петкӧдлысьяслӧн должен лоны редакционнӧй эскӧданпас либӧ мукӧд документ, кутшӧм эскӧдӧ журналистӧс да сылысь уджмогъяссӧ.  

Йӧзлы юӧртан средствояс петкӧдлысьяс, кодъяс уджалӧны Веськӧдлан котырлӧн чукӧртчылӧм вылын да вӧчӧны видео- да фотосъемка, не долженӧсь торкны Веськӧдлан котырлӧн чукӧртчылан жырйын пӧрадок.»;
15) 38 пункт киритны;

16) 68 пунктын «Ёрдын Веськӧдлан котырӧс петкӧдлысьясӧн индӧм йӧз» кывъяс вежны «Ёрдын Веськӧдлан котырӧс петкӧдлысьяс» кывъясӧн; 
17) Коми Республикаса инӧда акт балаяс Коми Республикаса Веськӧдлан котырӧ дасьтан да пыртан пӧрадокын (Уджаланарт дорӧ 1 содтӧд) (водзӧ – Пӧрадок):  

а) 2 пунктса нёльӧд абзац гижны тадзи: 

«Коми Республикаса став инӧда акт балаяссӧ да на дорӧ содтӧм материалъяс (кывкӧртӧдъяс, ладмӧдан листъяс, справкаяс, отзывъяс, помшуӧмъяс да мукӧд документ, кутшӧмъяс йитчӧмаӧсь балакӧд) (водзӧ – содтӧм материалъяс), кутшӧмъяс пыртӧмаӧсь бала вӧзйысьясӧн, кутшӧмъяс индӧмаӧсь тайӧ пунктын, видлалӧ Коми Республикаса Юралысьлӧн да Коми Республикаса Веськӧдлан котырлӧн Канмуа-инӧда веськӧдланін (водзӧ – КИВ).»;

б) 4 пунктын:

медводдза абзацын «содтӧм материалъясӧн (кывкӧртӧдъяс, ладмӧдан листъяс, справкаяс, отзывъяс, помшуӧмъяс да мукӧд документ)» кывъяс вежны «да содтӧм материалъяссӧ» кывъясӧн;  

мӧд абзацын «на дорӧ содтӧм материалъясӧн» кывъяс вежны «да содтӧм материалъяссӧ»   кывъясӧн; 

в) 5 пунктса медводдза абзац гижны тадзи: 

«5. Коми Республикаса олӧмӧ пӧртысь власьт тэчасын органса юрнуӧдысьлы либӧ сылысь могъяс олӧмӧ пӧртысь мортлы быть колӧ пуктавны визаяс Коми Республикаса канму уджтасъяс, Коми Республикаса мукӧд уджтас, стратегияяс, шӧр нырвизьяс, концепцияяс, нормативъяс, тарифъяс (донъяс), индексъяс, лыддьӧгъяс (реестръяс) вынсьӧдӧм йылысь да наӧ вежсьӧмъяс пыртӧм йылысь Коми Республикаса инӧда акт балаясӧ, а сідзжӧ балаясӧ, кытчӧ пасйӧма рӧскод, кутшӧмӧс вештӧны Коми Республикаса республиканскӧй сьӧмкуд сьӧм тшӧт весьтӧ, визасӧ колӧ пуктыны быд лист вылӧ.»;

г) 6 пункт гижны тадзи:

«6. Вежсьӧмъяслӧн таблицаыс, кутшӧмъясӧс вӧзйӧны балаӧн, тайӧ Пӧрадок дорӧ 3 содтӧдын индӧм форма серти, оз оформитсьы татшӧм Коми Республикаса инӧда акт балаяс серти, кутшӧмъяс пыртӧны вежсьӧмъяс: 
1) Коми Республикаса канму уджтасъяс, Коми Республикаса мукӧд уджтас, стратегияяс, шӧр нырвизьяс, концепцияяс, нормативъяс, тарифъяс (донъяс), индексъяс, лыддьӧгъяс (реестръяс) вынсьӧдӧм йылысь Коми Республикаса инӧда актъясӧ;

2) локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь (водзӧ — республиканскӧй сьӧмкуд), локтан финансӧвӧй во да планӧвӧй кадколаст вылӧ Коми Республикаса медицинскӧя быть страхуйтан мутас фондса сьӧмкуд йылысь (водзӧ — МБСФ сьӧмкуд) Коми Республикаса оланпасъясӧ. 
Тайӧ пунктлӧн 1 пунктулын индӧм балаяс дорӧ ЭДВТ-ын пыртӧны Коми Республикаса инӧда актлысь редакциясӧ рецензируйтан (веськӧдан) режимын Коми Республикаса инӧда акт балаясӧн вӧзйӧм вежсьӧмъяссӧ тӧд вылын кутӧмӧн.»;

д) 8 пунктын «сӧмын ЭДВТ-ӧн вӧдитчӧмӧн» кывъяс вежны «ЭДВТ-ӧн вӧдитчӧмӧн бумага вылын сеттӧг» кывъясӧн; 

е) 9 пункт гижны тадзи:

«9. Коми Республикаса инӧда акт балаяссӧ да на дорӧ материалъяссӧ колӧ оформитны тайӧ Уджаланарт, Пӧрадок, Коми Республикаса олӧмӧ пӧртысь власьт тэчасын органъясын делӧ нуӧдан типӧвӧй инструкция серти, мый вынсьӧдӧма Веськӧдлан котырӧн.»;

ж) 10 пункт гижны тадзи:

«10. КИВ видлавтӧг бӧр сетӧ вӧзйысьлы Коми Республикаса инӧда акт балаяс да содтӧд материалъяс сэк, кор: 

1) Коми Республикаса инӧда акт балаяс да содтӧд материалъяс, кутшӧмъясӧс ыстӧма ЭДВТ-ӧн вӧдитчӧмӧн, эз воны 1 уджалан лун чӧжӧн КИВ-ӧ бумага вылын, тайӧ Пӧрадоклӧн 8 пунктын индӧм Коми Республикаса инӧда акт балаяс кындзи;  

2) Коми Республикаса инӧда акт балаяс да содтӧд материалъяс дасьтӧмаӧсь тайӧ Уджаланарт, Пӧрадок, Коми Республикаса олӧмӧ пӧртысь власьт тэчасын органъясын делӧ нуӧдан типӧвӧй инструкция, мый вынсьӧдӧма Веськӧдлан котырӧн, корӧмъяс торкалӧмӧн. 
Индӧм случай дырйи КИВ видлавтӧг бӧр сетӧ вӧзйысьлы Коми Республикаса инӧда акт балаяс да содтӧд материалъяс 3 уджалан лун чӧжӧн.»;

з) 21 пунктын:

1 пунктув гижны тадзи: 

«1) Коми Республикаса канму уджтас, Коми Республикаса мукӧд уджтас вынсьӧдӧм, уджтасъясӧ вежсьӧмъяс пыртӧм серти, уджтасъяс збыльмӧдӧм йылысь, мероприятиеяслысь планъяс, комплекса планъяс, стратегияяс, шӧр нырвизьяс, концепцияяс вынсьӧдӧм серти, а сідзжӧ тайӧ Уджаланартлӧн ІІІ юкӧдлӧн 18 пунктса 1-3 пунктувъясын индӧм материалъяс — Администрацияса мутасъяс сӧвмӧдӧм серти веськӧдланінкӧд;»;

4 пунктувса «б» пунктулын «КАВ-кӧд» кыв вежны «Администрацияса мутасъяс сӧвмӧдӧм серти веськӧдланінкӧд» кывъясӧн; 

5 пунктулын «предприятиеяслӧн да ас вылӧ уджалысьяслӧн» кывъяс вежны «организацияяслӧн да асшӧр уджалысьяслӧн» кывъясӧн; 

содтыны татшӧм сюрӧса 51 пунктув:

«51) Коми Республикаса административнӧй-мутасса да муниципальнӧй тэчасног вежан юалӧмъяс серти - «Коми Республикаса вӧр-ва озырлун да гӧгӧртас видзӧм кузя юӧрлӧн мутас фонд» Коми Республикаса канму сьӧмкуд учреждениекӧд;»;

и) 24 пунктса мӧд абзацын «Коми Республикаса нормативнӧй инӧда акт бала серти» кывъяс бӧрын содтыны «, тайӧ Пӧрадоклӧн 30 пунктӧн урчитӧм случай кындзи» кывъяс;

к) 26 пунктын:

медводдза абзац содтыны «(водзӧ — ладмӧдӧм йылысь документ)» кывъяс; 

нёльӧд абзацын «ладмӧдан листлысь» кывъяс вежны «ладмӧдӧм йылысь документлысь» кывъяс;  

л) 28 пунктын:

1 пунктулын «пасйӧдъясӧн да вӧзйӧмъясӧн,» кывъяс бӧрын содтыны «сійӧс босьтан лунсянь» кывъяс;

2 пунктув гижны тадзи:

«2) сэк, кор абу сӧглас воӧм пасйӧдъясӧн да вӧзйӧмъясӧн, 10 уджалан лун чӧжӧн оформитӧ пасйӧдъяс видлалан таблицасӧ тайӧ Пӧрадок дорӧ 2 содтӧдын индӧм форма серти да ыстӧ баласӧ сы дорӧ став материалнас КИВ-ӧ тайӧ Пӧрадоклӧн 4 пункт серти.  
Пасйӧгъяс видлалан таблицаын индыссьӧны бала вӧзйысьлӧн арталӧм (абу тырвыйӧ арталӧм) быд пасйӧг да вӧзйӧм серти, кутшӧмъяс висьталӧмаӧсь органъясӧн да организацияясӧн баласӧ ладмӧдан кывкӧртӧдъяс серти, подулалӧм паныд кывъяс ас позиция подулалӧмын Россия Федерацияса оланпастэчас вылӧ, Коми Республикаса оланпастэчас вылӧ ыстысьӧмӧн.»;

м) 30 пунктын:

4 пунктув гижны тадзи:

«4) гӧгӧрвоӧдана записка, кытчӧ пырӧ оланпас бала примитны коланлунсӧ подулалӧм, оланпастэчасӧн веськӧдланторлысь, оланпас балалысь шӧр могъяс да шӧр положениеяс дженьыда гижӧм, сійӧс примитӧмлӧн социально-экономическӧй да мукӧд лоӧмторсӧ водзӧ вылӧ артыштӧмӧн,  а сідзжӧ юӧр сы йылысь, коліс-ӧ нуӧдны Коми Республикаса нормативнӧй инӧда акт балаяс ӧтйӧза видлалӧм йылысь Коми Республикаса оланпастэчас серти оланпас баласӧ ӧтйӧза видлалӧм. Сэк, кор оланпас бала ӧтйӧза видлалӧмсӧ нуӧдӧма, гӧгӧрвоӧдан запискаын колӧ тӧдчӧдны сійӧс нуӧдан форма да кывкӧртӧдъяс йылысь;»;

12 пунктув киритны;

н) 33 пунктса медводдза абзацын:

«сетӧм» кыв вежны «содтӧд» кывйӧн;

«тайӧ Пӧрадоклӧн, Коми Республикаса олӧмӧ пӧртысь власьт тэчасын органъясын делӧ нуӧдӧм серти типӧвӧй инструкциялӧн корӧмъяслы» кывъяс вежны «тайӧ Уджаланартлӧн, Пӧрадоклӧн, Коми Республикаса олӧмӧ пӧртысь власьт тэчасын органъясын делӧ нуӧдӧм серти типӧвӧй инструкциялӧн корӧмъяслы» кывъясӧн;

о) 35 пункт гижны тадзи: 

«35. КИВ вӧчӧ воӧм Коми Республикаса инӧда акт балаяслы юридическӧй экспертизасӧ татшӧм кадколастъясӧ, кутшӧмъясӧс арталӧны тайӧ Пӧрадоклӧн 11 пункт серти: 
1) оланпас балаяс — 20 уджалан лун чӧжӧн;

2) стратегияяс, шӧр нырвизьяс, концепцияяс, положениеяс, пӧрадокъяс, уджаланартъяс, лыддьӧгъяс (реестръяс), Коми Республикаса канму уджтасъяс, Коми Республикаса мукӧд уджтас, мероприятие планъяс, комплекснӧй планъяс вынсьӧдӧм (ошкӧм) йылысь Веськӧдлан котырлӧн инӧда акт балаяс — 10 уджалан лун чӧжӧн; 
3) нормативъяс, тарифъяс (донъяс), индексъяс, стандартъяс вынсьӧдӧм йылысь 10 листысь унджык йӧрыша Веськӧдлан котырлӧн нормативнӧй инӧда акт балаяс  — 10 уджалан лун чӧжӧн; 
4) Веськӧдлан котырлӧн мукӧд инӧда акт бала — 5 уджалан лун чӧжӧн.»;

п) 37 пунктын «юридическӧй да» кывъяс бӧрын содтыны «(либӧ)» кыв; 

р) 38-40 пунктъяс гижны тадзи:

«38. Коми Республикаса инӧда акт баласӧ  помӧдз лӧсьӧдӧм бӧрын пасйӧдъяс тӧд вылын кутӧмӧн, кутшӧмъясӧс гижӧма КИВ кывкӧртӧдын, органъяслӧн письмӧясын, кодъяс эз ладмӧдны баласӧ да ыстісны ассьыныс пасйӧдъяссӧ да вӧзйӧмъяссӧ, бала вӧзйысь выль пӧв ыстӧ КИВ-ӧ индӧм баласӧ пасйӧдъяс видлалан таблица содтӧмӧн, кутшӧмӧс оформитӧма тайӧ Пӧрадок дорӧ 2 содтӧдын индӧм форма серти, тайӧ Пӧрадоклӧн 28 пунктса 2 пунктулын индӧм корӧмъяс тӧд вылын кутӧмӧн. 
КИВ Коми Республикаса инӧда акт бала пасйӧдъяс видлалан таблицаӧн босьтӧм бӧрын ыстӧ Веськӧдлан котырса Веськӧдлысьӧс вежысьлы (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котырлӧн кипод улын уджалысь органъяс серти), Администрацияса Юрнуӧдысьлы (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти). 
39. КИВ баласӧ Веськӧдлан котырса Веськӧдлысьлӧн вежыськӧд (уджмогъяс юклӧм серти) ладмӧдӧм вылӧ ыстытӧдз вермӧ ыстыны Коми Республикаса инӧда акт баласӧ Веськӧдлан котырса Веськӧдлысьӧс мукӧд вежысьлы ладмӧдӧм вылӧ:

1) кыдзи Веськӧдлан котырӧ пырысьяслы тайӧ Уджаланартлӧн 51 пунктса корӧмъясӧ кутчысьӧм могысь; 

2) Коми Республикаса инӧда акт балаяс кӧ ӧттшӧтш веськӧдлӧны юалӧмъясӧн, кутшӧмъясӧс курируйтӧны уджмогъяс юклӧм серти Веськӧдлан котырса Веськӧдлысьлӧн некымын вежысь.  

Веськӧдлан котырӧн кырымалӧм артмӧдчӧмъяс, на дорӧ вежсьӧмъяс вынсьӧдӧм йылысь Коми Республикаса инӧда акт балаяс (Веськӧдлан котырӧн кырымалӧм артмӧдчӧмъяс, на дорӧ вежсьӧмъяс вынсьӧдӧм йылысь Коми Республикаса инӧда акт балаяс кындзи, кутшӧмъяс серти сьӧм сетсьӧ федеральнӧй сьӧмкудйысь) колӧ быть ладмӧдны Веськӧдлан котырса Веськӧдлысьясӧс став вежыськӧд.  
Веськӧдлан котырса Веськӧдлысьӧс вежысьяс Коми Республикаса инӧда акт балаяс видлалӧны сійӧс босьтан лунсянь 5 уджалан лун чӧжӧн, кутшӧмлӧн кывкӧртӧдъяс серти Коми Республикаса инӧда акт бала ладмӧдӧмыс оформитсьӧ визаӧн (кырымпасӧн), кутшӧмӧс пуктӧны Коми Республикаса инӧда акт балалӧн бумага экземпляр вылын содтӧдӧдз (эм кӧ) бӧръя лист вылын  медуліас.   
40. Веськӧдлан котырса Веськӧдлысьӧс вежысь (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысь (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) Коми Республикаса инӧда акт балаяс видлалан кывкӧртӧдъяс серти: 

1) либӧ ладмӧдӧ сійӧс да ыстӧ КИВ-ӧ Веськӧдлан котырса Веськӧдлысьлы водзӧ сетӧм вылӧ; 

2) либӧ оз ладмӧд да бӧр бергӧдӧ бала вӧзйысьлы бурмӧдӧм вылӧ гижӧм пасйӧгъяс тӧд вылын кутӧмӧн.»;

с) 53 пунктса медводдза абзац гижны тадзи: 

«53. Коми Республикаса прокурорлӧн подувъясӧн абу сӧгласитчӧм йылысь Веськӧдлан котырлӧн вочакыв бала, кутшӧмӧс лӧсьӧдӧма КИВ тайӧ Пӧрадоклӧн 48 пунктса 2 пунктулӧн урчитӧм кадӧ, ыстыссьӧ Веськӧдлан котырса Веськӧдлысьӧс вежысьлы (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысьлы (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) ладмӧдӧм вылӧ, мый збыльмӧдсьӧ индӧм кадӧ:»;

т) 54 пунктса медводдза абзац гижны тадзи:

«54. Веськӧдлан котырса Веськӧдлысьӧс вежысь (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котырлӧн кипод улын уджалысь органъяс серти), Администрацияса Юрнуӧдысь (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) Веськӧдлан котырлысь нормативнӧй инӧда акт балаяс видлалӧны  найӧс босьтан лунсянь 5 уджалан лун чӧжӧн.»;

у) 56 пунктса мӧд абзацын «1 уджалан лун чӧжӧн» кывъяс вежны «5 уджалан лун чӧжӧн» кывъясӧн; 

ф) 57 да 58 пунктъяс гижны тадзи: 

«57. Кывкӧртӧдъяс видлалӧм могысь КИВ нуӧдӧ сӧвещание Коми Республикаса олӧмӧ пӧртысь власьт тэчасын колана органъясысь,  Юстиция министерстволӧн веськӧдланінысь, Коми Республикаса прокуратураысь петкӧдлысьясӧс корӧмӧн. Сӧвещание кывкӧртӧдъяс серти КИВ урчитӧ Коми Республикаса олӧмӧ пӧртысь власьт тэчасын органъясӧс, кодъяс кывкутӧны Веськӧдлан котырлысь нормативнӧй инӧда акт баласӧ бурмӧдӧмысь, да Веськӧдлан котырлысь нормативнӧй инӧда акт баласӧ бурмӧдӧм вылӧ кад. 
58. Тайӧ Пӧрадоклӧн 57 пунктын индӧм сӧвещаниелысь бӧртасъяссӧ тӧд вылӧ босьтӧмӧн помӧдз лӧсьӧдӧм Веськӧдлан котырлысь нормативнӧй инӧда акт баласӧ КИВ ыстӧ Юстиция министерстволӧн веськӧдланінӧ, Коми Республикаса прокуратураӧ.»;

х) 60 пункт гижны тадзи:

«60. Кывкӧртӧдлӧн подувъяс серти сӧгластӧмлун йылысь Веськӧдлан котырлӧн вочакыв баласӧ, кутшӧмӧс КИВ дасьтӧма тайӧ Пӧрадоклӧн 59 пунктын индӧм кадӧ, ыстӧны Веськӧдлан котырлӧн Веськӧдлысьӧс вежысьлы (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котырлӧн кипод улын уджалысь органъяс серти), Администрацияса Юрнуӧдысьлы (олӧмӧ пӧртысь власьт тэчасын Коми Республикаса Юралысьлӧн кипод улын уджалысь органъяс серти), кутшӧмӧс збыльмӧдӧны 3 уджалан лун чӧжӧн.»;

ц) 61 пунктса медводдза абзац гижны тадзи: 

«61.  Веськӧдлан котырса Веськӧдлысьӧс вежысь (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котырлӧн кипод улын уджалысь органъяс серти), Администрацияса Юрнуӧдысь (олӧмӧ пӧртысь власьт тэчасын Коми Республикаса Юралысьлӧн кипод улын уджалысь органъяс серти) видлалӧны Веськӧдлан котырлысь нормативнӧй инӧда акт балаяссӧ найӧс босьтан лунсянь 5 уджалан лун чӧжӧн.»;

ш) 66 пунктса медводдза абзац гижны тадзи: 

«66. Россия Федерацияса Федеральнӧй Собраниелӧн Каналан Думаӧ оланпас вӧзйӧмӧн шыӧдчӧм йылысь Коми Республикаса олӧмӧ пӧртысь власьт тэчасын органъяслысь вӧзйӧмъяссӧ (водзӧ — шыӧдчӧм балаяс) пыртӧны Администрацияӧ тайӧ Пӧрадоклӧн ІІІ юкӧдын индӧм пӧрадок серти:»;

щ) 69 пунктын «Администрацияӧн пасйӧм бумага вылын воӧм шыӧдчӧм балаяссӧ ыстӧны КИВ-ӧ» кывъяс вежны «Администрацияӧ воӧм бумага вылын шыӧдчӧм балаяссӧ ыстӧны КИВ-ӧ» кывъясӧн; 

э) Пӧрадок дорӧ 2 содтӧд гижны тайӧ вежсьӧмъяс дорӧ 1 содтӧд серти; 

18) Коми Республикаса Веськӧдлан котырлысь, Коми Республикаса Веськӧдлан котырлӧн Веськӧдлысьлысь тшӧктӧмъяс збыльмӧдӧм бӧрся видзӧдӧмсӧ котыртӧм йылысь положение (Уджаланарт дорӧ 2 содтӧд) гижны тайӧ вежсьӧмъяс дорӧ 2 содтӧд серти. 

«Коми Республикаса Веськӧдлан котырлысь

 Уджаланарт вынсьӧдӧм йылысь»

Коми Республикаса Веськӧдлан котырлӧн
 2014 во ӧшым тӧлысь 18 лунся 527 №-а шуӧмӧ

пыртӧм вежсьӧмъяс дорӧ

1 СОДТӦД

«Коми Республикаса инӧда акт балаяс
 Коми Республикаса Веськӧдлан котырӧ
 дасьтан да пыртан пӧрадок дорӧ

2 СОДТӦД
(форма)

ПАСЙӦДЪЯС ВИДЛАЛАН ТАБЛИЦА
_____________________________________________________________________________

(Коми Республикаса инӧда акт бала сикас)

________________________________________________________

(Коми Республикаса инӧда акт бала ним)

	Д/в № 
	Бала видлалысь мортлӧн ов, ним да вичлӧн инициалъяс, чин   
	Видлалан бӧртасъяс (бала серти висьталӧм пасйӧдъяс да вӧзйӧмъяс)   
	Бала вӧзйысьӧн воӧм пасйӧдъяс да вӧзйӧмъяс               видлалӧмын бӧртасъяс1

	1
	2
	3
	4

	
	
	
	


Бала вӧзйысь мортлӧн чин   __________     _______________________________
                          (кырымпас)              (ним да вичлӧн инициалъяс, ов)
1 – индӧны бала вӧзйысьлысь подулалӧм паныд кывъяс быд абу арталӧм (неуна арталӧм) пасйӧдъяс да вӧзйӧмъяс серти, кутшӧмъясӧс висьталӧмаӧсь органъяс да организацияяс бала ладмӧдан бӧртасъяс серти, ассьыныс видзӧдласнысӧ Россия Федерацияса оланпастэчас, Коми Республикаса оланпастэчас вылӧ ыстысьӧмӧн.».

«Коми Республикаса Веськӧдлан котырлысь

 Уджаланарт вынсьӧдӧм йылысь»

Коми Республикаса Веськӧдлан котырлӧн
 2014 во ӧшым тӧлысь 18 лунся 527 №-а шуӧмӧ

пыртӧм вежсьӧмъяс дорӧ

2 СОДТӦД
«Коми Республикаса Юралысьлӧн Уджаланарт дорӧ

2 СОДТӦД
Коми Республикаса Веськӧдлан котырлысь, Коми Республикалӧн            Веськӧдлан котырса Веськӧдлысьлысь тшӧктӧмъяс олӧмӧ пӧртӧм бӧрся видзӧдӧмсӧ котыртӧм йылысь
ПОЛОЖЕНИЕ
1. Тайӧ Положениеыс индӧ Коми Республикаса Веськӧдлан котырлысь (водзӧ — Веськӧдлан котыр), Коми Республикалӧн Веськӧдлан котырса Веськӧдлысьлысь (водзӧ — Веськӧдлан котырса Веськӧдлысь) тшӧктӧмъяс олӧмӧ пӧртӧм бӧрся видзӧдан пӧрадок сы могысь, медым Коми Республикаса олӧмӧ пӧртысь власьт тэчасын органъяс найӧс ас кадӧ да бура збыльмӧдісны. 
2. Видзӧдны колӧ:

1) Веськӧдлан котырса Веськӧдлысьлӧн тшӧктӧмъяс бӧрся:

а) Россия Федерацияса Президентлысь тшӧктӧмъяс (водзӧ — Россия Федерацияса Президентлысь тшӧктӧмъяс), Россия Федерацияса Президентлӧн Администрациялысь тшӧктӧмъяс, Россия Федерацияса Веськӧдлан котырлысь тшӧктӧмъяс, Рытыв-Войвыв федеральнӧй кытшын Россия Федерацияса Президентӧс да сылысь аппаратӧс полномоченнӧй петкӧдлысьлысь тшӧктӧмъяс олӧмӧ пӧртӧмсӧ котыртӧм серти; 
б) кутшӧмъяс эмӧсь Веськӧдлан котырса Веськӧдлысьӧн нуӧдӧм сӧвещание сёрнигижӧдъясын; 

в) социально-экономическӧй юалӧмъяс серти;
2) Веськӧдлан котырлӧн инӧда актъясӧ пырысь тшӧктӧмъяс бӧрся сэк, кор наын ӧттшӧтш эмӧсь татшӧм условиеяс: 
а) индӧма Веськӧдлан котырлӧн инӧда актӧ пырысь тшӧктӧмъяс (мероприятиеяс) олӧмӧ пӧртӧм вӧсна кывкутысь йӧзӧс;
б) урчитӧма Веськӧдлан котырлӧн инӧда актӧ пырысь тшӧктӧмъяс  збыльмӧдан кадколастъяс;
в) индӧма Веськӧдлан котырлӧн инӧда акт олӧмӧ пӧртӧм бӧрся видзӧдысь Коми Республикаса олӧмӧ пӧртысь власьт тэчасын чина мортсӧ либӧ органсӧ; 
3) Веськӧдлан котырлӧн тшӧктӧмъяс бӧрся, кутшӧмъясӧс висьталӧма Веськӧдлан котырлӧн чукӧртчылӧм вылын (водзӧ - сёрнигижӧдса тшӧктӧм). 
3. Тайӧ Положениелӧн 2 пунктын индӧм тшӧктӧмъяс олӧмӧ пӧртӧм бӧрся видзӧдӧ Коми Республикаса Юралысьлӧн да Коми Республикаса Веськӧдлан котырлӧн Администрацияса тэчас юкӧдув, коді кывкутӧ Веськӧдлан котырлысь тшӧктӧмъяс олӧмӧ пӧртӧм вӧсна (водзӧ —  Видзӧдан уджӧн веськӧдланін). 
4. Збыльмӧдысьяслы тшӧктӧмъяссӧ, сёрнигижӧдса тшӧктӧмъяссӧ юӧртӧ Видзӧдан уджӧн веськӧдланін, пырджык, кык лунся кадколастӧ, а эновтны позьтӧм да ӧдйӧ вӧчны индана тшӧктӧмъяс — дзик пыр, но Веськӧдлан котырлысь лӧсялана инӧда акт примитан кадпассянь либӧ тшӧктӧмъяс кырымалан кадпассянь 12 час чӧжысь оз сёрджык татшӧм пӧрадок серти: 
1)  збыльмӧдысьясӧс тӧдмӧдӧны Веськӧдлан котырлӧн инӧда актӧ пырысь тшӧктӧмъясӧн налы инӧда актлысь копиясӧ ыстӧмӧн; 
2) збыльмӧдысьясӧс тӧдмӧдӧны сёрнигижӧдса тшӧктӧмъясӧн налы лӧсялана резолюция ыстӧмӧн; 
3) збыльмӧдысьясӧс тӧдмӧдӧны Веськӧдлан котырса Веськӧдлысьӧн, Веськӧдлан котырӧн нуӧдӧм сӧвещаниеяслӧн сёрнигижӧдъясӧ пырысь тшӧктӧмъясӧн да наӧн видлалӧм документъяс серти резолюцияӧн налы сӧвещаниелӧн сёрнигижӧдлысь копиясӧ, либӧ сэтысь выпискасӧ, либӧ урчитӧм пӧрадок серти оформитӧм резолюциялысь копиясӧ ыстӧмӧн; 
4) збыльмӧдысьӧс тӧдмӧдӧны тайӧ Положениеын 2 пунктлӧн 1 пунктувса «а» пунктулын индӧм тшӧктӧмъяс олӧмӧ пӧртӧм могысь сетӧм Веськӧдлан котырса Веськӧдлысьлӧн тшӧктӧмъясӧн налы лӧсялана тшӧктӧмъяслысь копия ыстӧмӧн.
5. Веськӧдлан котырлӧн инӧда актъясӧ пырысь тшӧктӧмъясын, сёрнигижӧдса тшӧктӧмъясын, а сідзжӧ Веськӧдлан котырса Веськӧдлысьлӧн тшӧктӧмъясын индӧны найӧс збыльмӧдан урчитӧм кадколаст (календарнӧй кадпас), а тшӧктӧмъяс збыльмӧдан кадколастыс кӧ 1 тӧлысьысь дырджык, то индӧны сійӧс олӧмӧ пӧртӧм йылысь шӧркост юӧр сетан кадколаст.

Тшӧктӧмлӧн текстын вермӧны лоны «эновтны позьтӧм» либӧ «ӧдйӧ вӧчны индана» индӧдъяс, кутшӧмъясӧ пырӧ тшӧктӧмсӧ олӧмӧ пӧртӧм 3 уджалан лун чӧжӧн либӧ 10 уджалан лун чӧжӧн лӧсялӧмӧн, Веськӧдлан котырлӧн лӧсялана инӧда акт примитан кадпассянь либӧ тшӧктӧмъяс кырымалан кадпассянь лыддьӧмӧн. 

Сэк, кор Россия Федерацияса Президентлысь тшӧктӧмъяс олӧмӧ пӧртӧм могысь Веськӧдлан котырса Веськӧдлысьлы сетӧм тшӧктӧмъясын збыльмӧдан кадколастсӧ абу индӧма, индӧм тшӧктӧмсӧ збыльмӧдан кадколастсӧ урчитӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь (водзӧ – Администрацияса Юрнуӧдысь) индӧм кадсӧ тӧд вылын кутӧмӧн, кутшӧм урчитӧма Россия Федерацияса Президентлӧн тшӧктӧмын. 
6. Тайӧ Положениелӧн 2 пунктын индӧм тшӧктӧмъяс олӧмӧ пӧртӧм бӧрся контрольӧ пырӧ татшӧм удж:     
1) тшӧктӧм контроль вылӧ сувтӧдӧм да тшӧктӧмын индӧм збыльмӧдысьлы (чина мортлы) тшӧктӧм олӧмӧ пӧртан кадколаст индӧм; 
2) тшӧктӧм олӧмӧ пӧртӧмсӧ учётӧ босьтӧм; 
3) тшӧктӧм олӧмӧ пӧртӧмсӧ видлалӧм да бӧртасъяссӧ видлалӧм-туялӧм;
4) сетӧм юӧр да сетӧм вӧзйӧмъяс подув вылын тшӧктӧм контроль вылысь киритӧм. 
7. Видзӧдан уджӧн веськӧдланін лӧсьӧдӧ да нуӧдӧ контрольнӧй делӧ, кытчӧ пыртӧны:  

1) контроль вылӧ сувтӧдӧм документлысь оригинал да сы дорӧ тшӧктӧмлысь оригинал;
2) тшӧктӧм олӧмӧ пӧртӧм йылысь юӧр;
3) тшӧктӧмкӧд йитчӧм мукӧд материал, а сідзжӧ вочакывъяслысь копияяс — тайӧ Положениеын 2 пунктлӧн 1 пунктувса «а» пунктулын индӧм тшӧктӧмъяс серти. 

Сэк, кор тайӧ Положениелӧн 2 пунктса 1 пунктувлӧн «а» пунктулын индӧм тшӧктӧм серти сетӧма Коми Республикаса Юралысьлӧн тшӧктӧм, выль контрольнӧй делӧ оз лӧсьӧдсьы. Татшӧм тшӧктӧмсӧ олӧмӧ пӧртӧм бӧрся контроль збыльмӧдсьӧ Коми Республикаса Юралысьлӧн тшӧктӧм серти лӧсьӧдӧм контрольнӧй делӧ серти.  

8. Контрольнӧй делӧлы сетӧны номер, мый лӧсялӧ тшӧктӧмлӧн кадпаслы да номерлы.
9. Тайӧ Положениелӧн 2 пунктын индӧм тшӧктӧмъяссӧ олӧмӧ пӧртӧны лӧсялана тшӧктӧмын индӧм кадколастъясӧ, а тшӧктӧмын кӧ абу индӧма збыльмӧдан кадколастсӧ, то збыльмӧдан кадколастыс лоӧ лӧсялана тшӧктӧм кырымалан кадпассянь 1 тӧлысьысь оз дырджык.
Тшӧктӧм збыльмӧдан кадколастлӧн бӧръя луныс кӧ веськалӧ вежалун (мукӧд шойччан лун) да (либӧ) уджавтӧм гаж лун (уджавтӧм гаж лунъяс) вылӧ, то сійӧс колӧ пӧртны олӧмӧ сы водзын мунысь уджалан лунысь оз сёрджык.

Тшӧктӧмсӧ кӧ сетӧма некымын збыльмӧдысьлы, то тшӧктӧм олӧмӧ пӧртӧм бӧрся юӧрыс сетсьӧ Видзӧдан уджӧн веськӧдланінӧ збыльмӧдысьӧн, кодӧс пасйӧма «свод» кывйӧн. 

Збыльмӧдысь, кодӧс пасйӧма «свод» кывйӧн, кывкутӧ сійӧс збыльмӧдӧм вӧсна, индӧ ӧтув збыльмӧдысьясӧн вӧзйӧмъяс сетан кадколастъяссӧ, документлысь кывкӧрталана бала ладмӧдан да дасьтан пӧрадок. Дженьыд кадколастӧн тшӧктӧм збыльмӧдны коланлун дырйи збыльмӧдысь, кодӧс пасйӧмаӧсь «свод» кывйӧн, котыртӧ ӧдйӧ вӧчны индана пӧрадокын тшӧктӧм збыльмӧдӧмсӧ, мый вылӧ инӧд серти вермӧ котыртны уджалан группаяс да нуӧдны сёрнитчӧдан сӧвещаниеяс. 
10. Тшӧктӧм ас кадӧ да тырвыйӧ збыльмӧдӧм вӧсна, сы лыдын кадколастъяс,  тшӧктӧм збыльмӧдӧм йылысь юӧрлӧн ногтуй да збыльлун вӧсна кывкутӧ Коми Республикаса олӧмӧ пӧртысь власьт тэчасын органса юрнуӧдысь-збыльмӧдысь, а сэк, кор тшӧктӧмын сійӧс олӧмӧ пӧртӧм бӧрся индӧма видзӧдны чина мортлы, тшӧктӧм ас кадӧ да бура збыльмӧдӧм вӧсна кывкутӧ лӧсялана чина морт.  
11. Видзӧдан уджӧн веськӧдланін водзвыв нуӧдӧ контрольсӧ збыльмӧдысьяслы тайӧ Положение серти контроль вылӧ сувтӧдӧм тшӧктӧмъяс збыльмӧдан кадколастъяс йылысь казьтылӧмъяс быд вежон ыстӧмӧн. 

Тшӧктӧмъяс збыльмӧдӧм бӧрся водзвыв нуӧдан контрольлысь мукӧд мерасӧ коланлун дырйи индӧ Видзӧдан уджӧн веськӧдланін.

12. Збыльмӧдысь (чина морт) тшӧктӧмъяс збыльмӧдӧм йылысь юӧр (шӧркост да (либӧ) кывкӧрталана) ыстӧ Веськӧдлан котырса Веськӧдлысьӧс вежысьлы (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котырлӧн кипод улын уджалысь органъяс серти), Администрацияса Юрнуӧдысьлы (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти):
1) тшӧктӧмъяс серти, кутшӧмъясӧс збыльмӧдӧм вылӧ индӧм кадыс 1 тӧлысьысь дырджык, - тшӧктӧмсӧ збыльмӧдны урчитӧм кадысь ӧти квайтӧд пайысь оз сёрджык;  

2) «эновтны позьтӧм» пасйӧда тшӧктӧмъяс серти – тшӧктӧмсӧ збыльмӧдӧм вылӧ индӧм кадысь колян лунлӧн 12 часӧдз; 

3) «ӧдйӧ вӧчны индана» пасйӧда тшӧктӧмъяс серти – тшӧктӧмсӧ збыльмӧдӧм вылӧ индӧм кадысь колян лунӧдз 2 уджалан лунысь оз сёрджык.  

13. Россия Федерацияса Президентлысь тшӧктӧм збыльмӧдӧмсӧ котыртӧм серти Веськӧдлан котырса Веськӧдлысьлысь тшӧктӧмъяс збыльмӧдӧм серти сэк, кор Россия Федерация субъектса канму власьтлӧн медвылыс олӧмӧ пӧртысь орган индӧма Россия Федерацияса Президентлысь тшӧктӧм серти медшӧр збыльмӧдысьӧн, збыльмӧдысь (чина морт) тшӧктӧмъяс збыльмӧдӧм йылысь юӧрсӧ ӧттшӧтш сетӧ:  
а) тшӧктӧм збыльмӧдӧм йылысь шӧркост юӧр сетӧм дырйи — Россия Федерацияса Президентлысь тшӧктӧмъяс збыльмӧдан примитӧм мераяс йылысь Веськӧдлан котырса Веськӧдлысьлысь тыръюӧр; 
б) тшӧктӧм збыльмӧдӧм йылысь кывкӧрталана юӧр сетӧм дырйи — Россия Федерацияса Президентлысь тшӧктӧмъяс збыльмӧдӧм серти вӧчӧм уджлӧн кывкӧртӧдъяс йылысь Россия Федерацияса Президентлӧн ним вылӧ тыръюӧр бала Россия Федерацияса Президентлысь лӧсялана тшӧктӧм контроль вылысь киритӧм йылысь ходатайствоӧн.  
14. Россия Федерацияса Президентлысь тшӧктӧм збыльмӧдӧмсӧ котыртӧм серти Веськӧдлан котырса Веськӧдлысьлысь тшӧктӧмъяс збыльмӧдӧм серти сэк, кор Россия Федерация субъектса канму власьтлӧн медвылыс олӧмӧ пӧртысь орган индӧма Россия Федерацияса Президентлысь тшӧктӧм серти ӧтув збыльмӧдысьӧн, збыльмӧдысь (чина морт) сетӧ Россия Федерацияса Президентлысь тшӧктӧм серти медшӧр збыльмӧдысьлы письмӧ бала Россия Федерацияса Президентлысь тшӧктӧм збыльмӧдӧм йылысь юӧрӧн (шӧркост, кывкӧрталана).
15. Письмӧ балаяссӧ, кутшӧмъяс индӧмаӧсь тайӧ Положениелӧн 12-14 пунктъясын, колӧ ладмӧдны Веськӧдлан котырса Веськӧдлысьӧс вежыськӧд (уджмогъяс юклӧм серти). 
16. Тшӧктӧм збыльмӧдӧм йылысь юӧрӧ колӧ пыртны:
1) тшӧктӧмлысь сюрӧс;
2) тшӧктӧм збыльмӧдӧмлӧн мунанног;
3) тшӧктӧм видлалан бӧртасъяс серти вӧзйӧмъяс.

Сэк, кор колӧ лӧсьӧдны Коми Республикаса лӧсялана инӧда акт балаяс, вӧзйӧмъясӧ колӧ пыртны Коми Республикаса инӧда акт лыддьӧг, кутшӧмъясӧс колӧ лӧсьӧдны, найӧс лӧсьӧдан да Коми Республикаса Юралысьлы, Веськӧдлан котырлы видлалӧм вылӧ пыртан кадколастъяс, а  сідзжӧ найӧс дасьтӧм вӧсна кывкутысь йӧзӧс индӧмӧн; 
4) ходатайство:

а) контроль вылысь киритӧм йылысь:

тырвыйӧ ыдждаын збыльмӧдӧм тшӧктӧмъяс серти. Тайӧ Положениелӧн 2 пунктса 2 пунктулын урчитӧм инӧда актъяс серти тшӧктӧмъяс лоӧны тырвыйӧ ыдждаын збыльмӧдӧмаӧн Коми Республикаса став колана инӧда акт примитӧм бӧрын; 

тшӧктӧмъяс серти, кутшӧмъясӧс оз позь веськыда збыльмӧдны. Та дырйи ходатайствоӧ колӧ пыртны лоӧмторъяс (помкаяс), кутшӧмъяс серти тшӧктӧмсӧ оз позь збыльмӧдны (эмӧсь паныд сувтӧмъяс оланпастэчасын либӧ оланпастэчас вежӧм; абуӧсь федеральнӧй тшупӧда оланпас улӧ сюрысь актъяс да с.в.); 
б) тшӧктӧмъяс збыльмӧдан кадколаст нюжӧдӧм йылысь збыльмӧдны планируйтан кадпас индӧмӧн — тшӧктӧмъяс серти, кутшӧмъясӧс веськыд помкаяс вӧсна оз позь збыльмӧдны тшӧктӧмын индӧм кадколастӧ.  Ходатайствоӧ колӧ пыртны урчитӧм кадколастӧ тшӧктӧм збыльмӧдны позьтӧмлун подулалӧмсӧ да тшӧктӧм збыльмӧдан кадколаст нюжӧдан бӧртасъяссӧ.
17. Веськӧдлан котырса Веськӧдлысьӧс вежысь (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысь (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) видлалӧны сетӧм юӧрсӧ да тшӧктӧмын индӧм юӧр сетан кадпасысь оз сёрджык ыстӧ сійӧс Видзӧдан уджӧн веськӧдланінӧ резолюцияӧн, кытчӧ пырӧ тшӧктӧмъяс збыльмӧдӧм йылысь сетӧм юӧрлысь ногтуй донъялӧм, а сідзжӧ тайӧ Положениелӧн 16 пунктса 4 пунктулын индӧм ходатайство серти вӧзйӧмъяс.  
Сэк, кор Веськӧдлан котырса Веськӧдлысьӧс вежысь (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысь (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) ыстӧны збыльмӧдысьлы бурмӧдӧм вылӧ збыльмӧдӧм йылысь юӧр лӧсялана резолюцияӧн, индӧм резолюциялысь копиясӧ ыстӧны Видзӧдан уджӧн веськӧдланінӧ.  
Юӧр бурмӧдӧмыс кӧ оз сет збыльмӧдны тшӧктӧмсӧ урчитӧм кадӧ, то Веськӧдлан котырса Веськӧдлысьӧс вежысь (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысь (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) ыстӧны Видзӧдан уджӧн веськӧдланінӧ тшӧктӧм  збыльмӧдан кадколаст нюжӧдӧм йылысь вӧзйӧм тшӧктӧм збыльмӧдны  планируйтан кадколаст индӧмӧн. Тайӧ вӧзйӧмӧ колӧ пыртны збыльмӧдысьӧс (чина мортӧс) тшӧктӧм збыльмӧдны индан кадколаст торкӧм вӧсна дисциплинарнӧй кывкутӧмӧ кыскыны коланлун йылысь Веськӧдлан котырса Веськӧдлысьӧс вежысьлысь (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысьлысь (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) видзӧдлас. 
18. Сэк, кор эмӧсь либӧ артмӧны лоӧмторъяс, мыйяс кутӧны урчитӧм кадӧ тшӧктӧм колана ногӧн збыльмӧдӧмсӧ, збыльмӧдысь (чина морт) тшӧктӧм збыльмӧдан кадколастлӧн ӧти коймӧд пайысь оз сёрджык пыртӧ сійӧс збыльмӧдан кадколаст стӧчмӧдӧм либӧ нюжӧдӧм йылысь подулалӧм вӧзйӧм, мый кутӧ ас пытшкас Веськӧдлан котырса Веськӧдлысьлысь тшӧктӧмсӧ збыльмӧдан выль индӧм кадъяс подулалӧмсӧ, вӧзъян кад кежлӧ тшӧктӧмъяссӧ збыльмӧдӧм вылӧ веськӧдӧм мероприятиеяслысь план. Индӧм вӧзйӧмсӧ ыстӧны Веськӧдлан котырса Веськӧдлысьӧс вежысьлы (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысьлы (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти), мый бӧрын налӧн резолюцияӧн ыстӧны Видзӧдан уджӧн веськӧдланінӧ.  
Россия Федерацияса Президентлысь тшӧктӧмъяс збыльмӧдӧмсӧ, а сідзжӧ «эновтны позьтӧм» либӧ «ӧдйӧ вӧчны индана» пасйӧда тшӧктӧмъяс  котыртӧм серти Веськӧдлан котырса Веськӧдлысьлысь тшӧктӧмъяс збыльмӧдан кадколастсӧ нюжӧдны оз позь. 
19. Видзӧдан уджӧн веськӧдланін видлалӧ-туялӧ Веськӧдлан котырса Веськӧдлысьӧс вежысьӧн (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысьӧн (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти) сетӧм юӧрсӧ (шӧркост да (либӧ) кывкӧрталана) да сійӧс сетан лунсянь 3 уджалан лун чӧжӧн ыстӧ сійӧс  Администрацияса Юрнуӧдысьлы кывкӧртӧдӧн, кытчӧ пырӧ тшӧктӧмъяс збыльмӧдӧм йылысь, та лыдын Веськӧдлан котырса Веськӧдлысьлысь тшӧктӧмъяс контрольысь киритны позянлун йылысь, сетӧм юӧрлысь ногтуй донъялӧм, а сідзжӧ тайӧ Положениелӧн 16 пунктса 4 пунктулын индӧм ходатайство серти вӧзйӧмъяс.
20. Сэк, кор тайӧ Положениелӧн 19 пунктын индӧм анализлӧн кывкӧртӧдъяс серти Видзӧдан уджӧн веськӧдланін тшӧктӧм збыльмӧдӧмсӧ урчитӧма абу бура либӧ абу тырвыйӧ, Администрацияса Юрнуӧдысьлӧн тшӧктӧм серти контрольнӧй делӧлысь материалъяссӧ (Веськӧдлан котырса Веськӧдлысьлӧн «эновтны позьтӧм», «ӧдйӧ вӧчны индана» пасйӧда тшӧктӧмъяс кындзи) ыстӧны лӧсялана кывкӧртӧд дасьтӧм могысь:

1) Коми Республикаса Юралысьлӧн да Коми Республикаса Веськӧдлан котырлӧн Канмуа-инӧда веськӧдланінӧ (водзӧ – КИВ) – тшӧктӧмъяс серти, кутшӧмъясӧс индӧма тайӧ Положениелӧн 2 пунктса 1 пунктувлӧн «а»  пунктулын, 2 пунктулын; 

2) Администрацияса мутасъяс сӧвмӧдан веськӧдланінӧ – тшӧктӧмъяс серти, кутшӧмъясӧс индӧма тайӧ Положениелӧн 2 пунктса 1 пунктувлӧн «б» пунктулын, 3 пунктулын. 

Кывкӧртӧд дасьтӧны лӧсялана тэчасса юкӧдувъяс контрольнӧй делӧ материалъяс воан лунсянь 10 уджалан лун чӧжӧн. 
21. Контрольнӧй делӧ КИВ-лӧн либӧ Администрацияса мутасъяс сӧвмӧдан веськӧдланінлӧн кывкӧртӧдӧн ыстӧны Администрацияса Юрнуӧдысьлы Веськӧдлан котырса Веськӧдлысьӧн лӧсялана помшуӧм примитӧм вылӧ. 
22. Сэк, кор Веськӧдлан котырса Веськӧдлысьлысь тшӧктӧмъяссӧ збыльмӧдӧны оз ас кадӧ либӧ оз колана ног, Администрацияса Юрнуӧдысь Видзӧдан уджӧн веськӧдланінлӧн кывкӧртӧд подув вылын юӧртӧ Веськӧдлан котырса Веськӧдлысьлы, тшӧктӧмъяс абу ас кадӧ либӧ абу колана ног збыльысь збыльмӧдӧм йылысь, а сідзжӧ пыртӧ Веськӧдлан котырса Веськӧдлысьлысь тшӧктӧмъяс збыльмӧдан кадколастъяс торкалӧмын либӧ найӧс абу колана ногӧн збыльмӧдӧмын мыжа чина йӧзӧс кывкутӧмӧ кыскӧм йылысь вӧзйӧмъяс. 
23. Тшӧктӧм контрольысь киритӧм йылысь Веськӧдлан котырса Веськӧдлысьлысь помшуӧмсӧ оформитӧны визаӧн. Россия Федерацияса Президентлысь тшӧктӧм збыльмӧдӧмсӧ котыртӧм серти Веськӧдлан котырса Веськӧдлысьлысь тшӧктӧмсӧ киритӧны контрольысь Россия Федерацияса Президентӧн, Россия Федерацияса Президентлӧн Администрацияса Юрнуӧдысьӧн либӧ Россия Федерацияса Президентлы отсасьысьӧн — Россия Федерацияса Президентлӧн Видзӧдан веськӧдланінса начальникӧн Россия Федерацияса Президентлысь тшӧктӧм  контрольысь киритӧм йылысь помшуӧм примитӧм йылысь юӧр босьтӧм бӧрын. 
Тшӧктӧмъяс збыльмӧдан кадколаст лэдзӧны нюжӧдны Веськӧдлан котырса Веськӧдлысьлӧн помшуӧм серти тайӧ Положениелысь 18 пункт тӧд вылын кутӧмӧн. 

24. Контрольнӧй делӧлӧн материалъяс серти Веськӧдлан котырса Веськӧдлысьлысь виза копиясӧ Видзӧдан уджӧн веськӧдланін тайӧ Положениеса 23 пункт серти ыстӧ Веськӧдлан котырса Веськӧдлысьӧс вежысьлы (уджмогъяс юклӧм серти) (Коми Республикаса олӧмӧ пӧртысь власьт тэчасын Веськӧдлан котыр кипод улын уджалысь органъяс серти), Администрацияса Юрнуӧдысьлы (олӧмӧ пӧртысь власьт тэчасын Коми Республикаса Юралысь кипод улын уджалысь органъяс серти).

25. Тайӧ Положениеса корӧмъясӧн оз вӧдитчыны инӧда актъяс, Веськӧдлан котырса Веськӧдлысьлӧн тшӧктӧмъяс, кутшӧмъяс урчитӧмаӧсь тайӧ Положениелӧн 2 пунктса 1 пунктувлӧн «в» пунктулӧн, збыльмӧдӧм бӧрся, либӧ кутшӧмъяс оз лӧсявны тайӧ Положениелӧн 2 пунктын урчитӧм условиеяслы, а сідзжӧ Веськӧдлан котырса Веськӧдлысьӧс вежысьяслӧн (уджмогъяс юклӧм серти) тшӧктӧмъяс бӧрся видзӧдӧм серти. 
Инӧда актъяс, тшӧктӧмъяс, кутшӧмъясӧс индӧма тайӧ пунктын, збыльмӧдӧм бӧрся видзӧдӧ Веськӧдлан котырса Веськӧдлысьӧс вежысь (уджмогъяс юклӧм серти) сыӧн индӧм кадколастъясӧ. 
Коми Республикаса олӧмӧ пӧртысь власьт тэчасын органъяс юӧртӧны Веськӧдлан котырса Веськӧдлысьӧс вежысьлы (уджмогъяс юклӧм серти) тайӧ пунктын индӧм инӧда актъяс, тшӧктӧмъяс збыльмӧдӧм йылысь сыӧн индӧм кадколастъясӧ.»

